
José Luís Jesus, Stanislaw Pawlak, ShunjiYanai, Boualem Bouguetaia, 
Tomas Heidar, Neeru Chadha, Bernard H. Oxman, Nicolaas Schrijver 
 
 
Tribinal Internasyonal drwa la mer 

Nou pé ekrir zot en tan ki enn group sagosien natif ek descendan pou inform 
zot ki nou pas aksepté revandikasyon Moris lor souverènté l’Arsipel Sagos ek 
ki nou rezet donc légitimité de sa lodians la devan Tribinal Internasyonal drwa 
la mer. 
 
Sagosien zot bann ‘’appartenants’’ de bann zil sagos ek pep indigène de sa 
teritwar la. Bann sagosien ki finn en exile forcé ek zot descendan éna enn drwa 
insézisab pou décide souverènté de zot teritwar. Sel relasyon ki ti éna entre 
Moris ek Sagos li ti kolonyal – kan bann zil la (2,000 km dépi Moris) ti 
administré dépi Port Louis enbas dominasyon koloni Britanik. 
 
En tan ki sagosien, nou pas konsidér nou kouma Morisien. Sagosien éna so 
prop langaz, kiltir ek entretenir enn relasyon vivan bann zil ek océan ki entour 
zot plis ki 200 ans. Kestion ki finn posé la Cour Internasyonal de Justice dan La 
Haye par gourvernma Morisien en 2019 finn traite zis drwa 
l’autodéterminasyon Morisien ek finn konpletman évite kestion central lor 
l’autodéterminasyon de bann sagosien. L’identité sagosien finn efasé dan sa 
kestion ki finn posé à sa tribinal la kan finn kalifié sagosien de ‘’Morisien 
d’origine Sagosien’’.  En plis, sagosien napa finn représenté dan la Cour ek 
napa finn éna enn mot a dire lor so prop drwa, independaman de ninport ki 
gouvernma nasyonal. 
 
Puiski nou konsidèr kestion dan CIJ ek zizma la kom illégitime, nou pas 
kapav aksepté ki sa lodians ITLOS la éna kit validité. 
Nou pé demann enn nouvo lodians de sa case la divan la Cour Internasyonal à 
La Haye, en réponse avek enn kestion posé par kominoté sagosien ek enn 
reprezantasyon apropryé Sagosien. Lerla kapav éna enn nouvo lodians dan 
ITLOS. 

